
საქმე N 080210318002387616

საქმე N 2/1171-18

    

გ ა ნ ჩ ი ნ ე ბ ა
საქართველოს სახელით

კრედიტორთა კრების მოწვევის შესახებ
14.08.2026 წელი                                                                                   ქ. ქუთაისი

ქუთაისის საქალაქო სასამართლო
მოსამართლე - დარინა აბულაძე

სხდომის მდივანი-ნინო მანაგაძე

განმცხადებელი /მოვალე/ - სს „ოზურგეთის ნავთობპროდუქტი’’

მეურვე - სსიპ აღსრულების ეროვნული ბიურო

წარმომადგენელი - ლელა ხაციკიდუ;

კრედიტორი - შპს ,,საქნავთობპროდუქტი’’

მოთხოვნა - სს ოზურგეთის ნავთობპროდუქტის მიმართ გადახდისუუნარობის საქმის

წარმოების დაწყება;

სასამართლომ განიხილა კრედიტორთა კრების მოწვევის საკითხი და 

გ ა მ ო ა რ კ ვ ი ა
სს ,,ოზურგეთის ნავთობპროდუქტის’’ სახელით ქუთაისის საქალაქო სასამართლოს

განცხადებით მომართა შპს ,,რეაბილიტაციის’’ დირექტორმა თამარ მუმლაძემ და

”გადახდისუუნარობის საქმის წარმოების შესახებ” საქართველოს კანონის მე-17

მუხლზე მითითებით სს „ოზურგეთის ნავთობპროდუქტის“ (ს/ნ 237058517) მიმართ

გაკოტრების საქმის წარმოების დაწყება ითხოვა.

ქუთაისის საქალაქო სასამართლოს 2018 წლის 10 აპრილის განჩინებით სს

,,ოზურგეთის ნავთობპროდუქტის’’ განცხადება მიღებული იქნა წარმოებაში და

მეურვედ დაინიშნა სსიპ აღსრულების ეროვნული ბიურო. განჩინება განცხადების

წარმოებაში მიღების შესახებ საქართველოს საკანონმდებლო მაცნეს ვებ გვერდზე

გამოქვეყნდა 2018 წლის 17 აპრილს.

2026 წლის 10 აგვისტოს ქუთაისის საქალაქო სასამართლოს განცხადებით მომართა

აღსრულების ეროვნულმა ბიურომ და მოითხოვა კრედიტორთა რიგგარეშე კრების

მოწვევა შემდეგი დღის წესრიგით:

· გაკოტრების მმართველის საბოლოო ანგარიშის დამტკიცება;

· აღიარებულ იქნეს სსიპ აღსრულების ეროვნული ბიუროს, როგორც

გადახდისუუნარობის მეურვისა და გაკოტრების მმართველის, მოთხოვნა.

· კომპეტენციას მიკუთვნებული სხვა საკითხების განხილვა.

·

2026 წლის 14 აგვისტოს გამართულ კრედიტორთა კრებაზე სასამართლომ განიხილა

დღის წესრიგით გათვალისიწინებული საკითხები და მიზანშეწონილად მიიჩნია

დამატებით წარმოდგენილი მასალებისა და მტკიცებულებების გაცნობის მიზნით

კრედიტორთა კრების გადადება და დამატებითი ვადის განსაზღვრა.

სასამართლომ იხელმძღვანელა ,,გადახდისუუნარობის საქმის წარმოების შესახებ’’

საქართველოს კანონის მე-7, მე-8, 27-ე 42-ე მუხლებით, საქართველოს სამოქალაქო

საპროცესო კოდექსის 284-285-ე მუხლებით

დ ა ა დ გ ი ნ ა   

1. მოწვეულ იქნეს სს ოზურგეთის ნავთობპროდუქტის კრედიტორთა კრება 2026 წლის

15 ოქტომბერს, 16:00 საათზე, ქუთაისის საქალაქო სასამართლოში (მდებარე: ქალაქი

ქუთაისი, კუპრაძის ქ. №11) სხდომის დარბაზი №7, შემდეგი დღის წესრიგით:

1.1. გაკოტრების მმართველის საბოლოო ანგარიშის დამტკიცება;

1.2. სსიპ აღსრულების ეროვნული ბიუროს, როგორც გადახდისუუნარობის მეურვისა

და გაკოტრების მმართველის მოთხოვნის აღიარება;

1.3. კრედიტორთა კომპეტენციას მიკუთვნებული სხვა საკითხების განხილვა.

2. განჩინება განთავსდეს გადახდისუუნარობის საქმის წარმოების ელექტრონულ

სისტემაში (www.ecourt.ge);

3. განჩინებაზე კერძო საჩივრის შეტანა შეუძლიათ გადახდისუუნარობის საქმის

წარმოების პროცესის მხარეებს, აგრეთვე იმ პირებს, რომელთაც უშუალოდ ეხებათ ეს

განჩინება, ელექტრონულ სისტემაში (www.ecourt.ge) მისი გამოქვეყნებიდან 5 (ხუთი)

დღის ვადაში ქუთაისის საქალაქო სასამართლოში (მის. ქ. ქუთაისი, კუპრაძის ქუჩა

#11). ამ ვადის გაგრძელება დაუშვებელია.

         მოსამართლე                                                        დარინა აბულაძე 


